
La citai di Tarranóa, inculniciata da
un paisaggju ecciséri dissignatu da
l’azza di lu mari di Capu Cerasu e
Capu Fígari e da lʼísula di Taulara,
rapprisenta, óggji com’e tandu, una
ʼjanna manna paʼ tutta la Saldigna.
“Olbía” antica à vistu illu soʼ
tarritóriu, unu infattu a lʼaltu, pópuli
e culturi diffarenti cuʼ una
fracuentazioni infitta e a irréu, da lu
Neolíticu a li tempi d’óggji.

La sója è una stória antica,
dʼabbaltura e di liami, dʼattoppu e di
scàmbiu. A paltí da lʼanni Sessanta la
citai à cunnottu un criscimentu
económicu, ulbanu, demogràficu.
Lʼeconomia sighi a smannà gràzii a lu
turismu di lu mari, culturali e
naturalísticu, a li tràffichi di lu poltu
e di lʼaeropoltu sempri criscenti, a lu
cummèlciu e a li silvízii. 

Óggji lu poltu di Tarranóa è insirutu
illu ʼjiru intalnaziunali di li grucéri e
lʼaeropoltu Costa Smeralda è aunitu
cuʼ li prinzipali citai italiani e
furistéri. Illu 2000 è stata avviata la
làuria in “economia e imprési di lu
turismu” cuʼ lu scopu di sviluppà
ambizioni e abbilitai imprindidóri, pal
meddu inciltà lʼoccasioni uffelti da lu
tarritóriu.

